
“012 Infolokalak” bikoiztu egin du Nafarroako Enplegu-zerbitzuarekin loturiko arreta-kopurua 
642 lagunek eman dute izena zerbitzu honen bidez lan-eskaintzak jasotzeko
Ostirala, 2008ko irailak 26. 012 Infolokala, Toki Administrazio Departamentuak eta tokiko 106 erakundek sustaturiko zerbitzua da. 2007arekin alderatuz gero, azken 9 hilabeteetan zerbitzu horrek bikoiztu egin ditu Nafarroako Enplegu Zerbitzuarekin (SNE) zerikusia duten deiak. Izan ere, 30.163 dei jaso dira aurten; 2007an, berriz, 14.691. 


2005. urtetik aurrera, 012 Infolokal-ek ematen dio SNEri deiak jaso, SMS mezuak bidali eta bestelako deiak egiteari buruzko zerbitzu guztia. Lankidetza hori areagotuz joan da, eta iaztik aurrera, telefonogune berriak ireki dira bulego desberdinetan: Rochapea, Iruñako Zabalgunean eta, urte hasieratik, baita Iturrondo Prestakuntza Zentroan ere. 


012 zerbitzuari esker, beraz, herritarrek SNErekin zerikusia duten izapide eta erakundeei buruzko informazioa jaso dezakete, lan-eskaintzak jasotzeko izena ema dezakete, bai laneko elkarrizketa edota probetarako hitzorduak antolatu ere.

Urtarrila eta abuztua arteko jardueraren datuak 2007koekin alderatuz gero, honakoak aipatu behar dira:
- Dei eta SMS zerbitzurako 35 kanpaina egin dira; guztira 1.813 kontaktu burutu dira, horietatik 1.503 SMS bidezkoak izan direlarik. Horrek esan nahi du %30eko hazkundea egon dela, 2007ko kanpainekin alderatuz gero.
- Izena emateko 16 kanpaina egin dira, eta 642 lagun inskribatu dira guztira. 2007an, berriz, 567 inskribatu ziren (%13ko igoera). 
- Orain arte hitzordua eskatzeko 2 kanpaina egin dira eta, ondorioz, 87 lagunek eskatu dute hitzordua. Hori da, hain zuzen, 2007an zifra hobeak izan zituen zerbitzua (14 kanpaina eta 470 hitzordu).

Datu horiek argi adierazten dutenez, 012ak SNEri ematen dizkion zerbitzuek nabarmen egin dute gora.

Gaur egun, 106 dira, dagoeneko 012 zerbitzuan integratuta dauden udal eta erakundeak.  Horri esker zerbitzu osoa ematen zaie 252.308 herritarrei (ez dira zenbatu Iruña eta Tuterako 010 zerbitzuak barne hartzen dituztenak), hau da, Nafarroako biztanle guztiei, ia-ia.
 
012 infolokalak kudeaketa-zerbitzuak ere ematen ditu; horien helburua da, herritarren eta udaleko langileen itxaron zerrendak behar duten dedikazio nahiz denbora murriztea, esaterako, kanpainetako inskripzioetan (igeriketa-ikastaroak, antzerkia, etab.). Horrela, bada, telefono bide zegin ahalko da ordainketa. Sistema hori erabili ahalko da, baita ere, erroldatze-eskaerak inskribatzea, katastroan, fakturen kopiak eskatzerakoan, etab. 

Azkenaldian, herritarrek udal-kudeaketan parte hartzeko helburuarekin bideraturiko zerbitzu berriak garatu dira, inkestak esaterako; edota informazio interesgarria emateko herritarrekin kontaktuan jartzera zuzendurikoak (hizkuntza eskolan eskolarik ez dagoela abisatzeko, irtenaldiren bat dagoela abisatzeko...bai SMS bidez, bai mugikor bidez).

012ak bestelako zerbitzu osagarriak  ere eskaintzen ditu, hala nola, informazio gehigarria edota autobuserako garraio-txartelen salmenta. Zerbitzu horiek Internet bidezko orrialdean edota ohiko leihatiletan eskaintzen direnaren osagarriak dira. Ildo beretik egiten du lan, SNErekin bezala, Gizarte Arloko Departamenduko Familia eta Berdintasun Unitateekin. Azken horiek ere 012 zerbitzua erabiltzen dute herritarrei informazioa emateko zentro gisa.  

012 infolokalak, gainera, ikuskizun desberdinetarako sarrerak saltzeari ekin dio udalerri desberdinetan: Antsoain, Zizur, Barañáin, Altsasu, Atarrabia eta Burlata; eta sarrerak saltzeko telefono bidezko kanala da honako jardunaldietarako: Oliteko Teatro Klasikoa, Obanoseko Misterioa eta Lizarrako Musika Barrokoko Astea.  


Zerbitzuak ordutegi Berbera mantentzen du urte guztian: astelehenetik ostiralera, 8etatik 19etara, eta larunbatetan, 9.30etik 13.30era.

